भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 2781
(जिसका उत्तर 20 मार्च, 2018/29 फाल्गुन, 1939 (शक) को दिया जाना है)
सरकारी स्वामित्व वाली साधारण बीमा कंपनियों का विलय
2781.
श्री संजय सेठः
क्या वित्त मंत्री यह बताने की कृपा करेंगे किः
(क)
विगत तीन वर्षों के दौरान सरकारी स्वामित्व वाली साधारण बीमा कंपनियों नामतः ओरियंटल इंश्योरेंश, नेशनल इंश्योरेंश तथा यूनाइटेड इंश्योरेंश के निवल लाभ, निवल मूल्य तथा कुल बाजार हिस्से का ब्यौरा क्या है;

(ख)
क्या सरकार ने सरकारी स्वामित्व वाली बीमा कंपनियों के विलय का निर्णय लिया है और यदि हां, तो तत्संबंधी ब्यौरा क्या है और इसके उद्देश्य एवं लक्ष्य क्या हैं;

(ग)
क्या सरकार स्टॉक एक्सचेंज पर समेकित कंपनी को सूचीबद्ध करेगी;

(घ)
यदि हां, तो तत्संबंधी ब्यौरा क्या है तथा यह कब तक सूचीबद्ध की जाएगी; और
(ङ)
इस विलय से सरकारी स्वामित्व वाली सभी तीनों साधारण बीमा कंपनियों को क्या लाभ होगा?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क): विवरण अनुबंध में दिए गए हैं।
(ख) से (ड.): माननीय वित्त मंत्री ने वर्ष 2018-19 हेतु अपने बजट भाषण में घोषणा की थी कि सरकारी क्षेत्र की तीन साधारण बीमा कंपनियां – नेशनल इंश्योरेंस कं. लि., युनाइटेड इंडिया इंश्योरेंस कं. लि. और ओरिएंटल इंडिया इंश्योरेंस कं. लि. को एक एकल बीमा कंपनी में आमेलित किया जाएगा तथा तदनन्तर सूचीबद्ध (लिस्टिड) किया जाएगा। आमेलन के परिणामस्वरूप अवसंरचना का प्रभावी उपयोग और दिवाला अंतर (सॉल्वेन्सी मार्जिन) बेहतर होने की संभावना है।
*****
20 मार्च, 2018 को उत्तर हेतु राज्य सभा प्रश्न सं. 2781 के उत्तर के भाग (क) में संदर्भित अनुबंध

		निवल लाभ (करोड़ रुपए में)		968		151		46		392		300		-1691		301		221		-1913

